
 d 14 июньнән 1990 елның 2 
декабрендә кабул ителгән «Банклар 
һәм банк эшчәнлеге турында»гы 
Федераль законның 29 маддәсенә 
төзәтмәләр үз көченә керде. Аның 
нигезендә, Россия банклары физик 
затлар тарафыннан бер кредит оеш-
масы эчендә төбәкләр арасында 
акча күчергән өчен комиссияләрне 
гамәлдән чыгарды.

Шул көннән югарыда күрсәтелгән 
маддәдә кредит оешмасы эчендә физик 
затларның банк счетлары арасында акча 
күчерү буенча операцияләр башкарган ва-
кытта кредит оешмасы тарафыннан алына 
торган комиссия түләвенең күләме аның 
төрле бүлекчәләрендә счет ачу белән бәйле 
булмавын күздә тоткан нигезләмә барлыкка 
килде. Ягъни бер банкның хезмәтләреннән 
файдаланучы акча җибәрүче һәм акча 
алучы кешедән, счетлары кайда ачылу-
га (Россия Федерациясенең бер яки төрле 
төбәкләрендә) да карамастан, акча күчергән 
өчен комиссия алынмаячак.  

 d 25 майдан «Транспорт чара-
лары хуҗаларының граждан-
лык җаваплылыгын мәҗбүри 
иминиятләштерү турында»гы  
Федераль канунга үзгәрешләр  
кертү хакында» һәм «Транспорт  
чаралары хуҗаларының граж-
данлык җаваплылыгын мәҗбүри 
иминиятләштерү турында»гы  
Федераль канунның аерым  
нигезләмәләренең гамәлдә булу  
вакытын туктату хакында»гы Феде-
раль закон үз көченә керде. Әлеге 
үзгәрешләр машина йөртүчеләр 
һәм иминиятләштерүчеләрнең 
шәхси үзенчәлекләрен исәпкә алыр-
га мөмкинлек бирәчәк, бу исә ОСАГО 
полисының бәясендә чагылыш табачак.

24 августтан иминият компанияләре, ма-
шина йөртүченең ел дәвамында берничә тап-
кыр юл йөрү кагыйдәләрен бозган өчен ад-
министратив җаваплылыкка тартылуы, транс-
порт чарасы белән исерек хәлдә идарә иткән 
өчен машина йөртү таныклыгыннан мәхрүм 
ителүе һ.б. факторларны исәпкә алып, иминият 
тарифларының база ставкаларын мөстәкыйль 
рәвештә билгели алачак. Иминият тарифла-
ры ставкалары РФ Үзәк банкы тарафыннан 
билгеләнгән база ставкаларының максималь 
һәм минималь күрсәткечләр белән чикләнәчәк.

Иминият тарифларының коэффициентла-
ры түбәндәгеләрдән чыгып билгеләнә:

 транспорт чарасыннан өстенлекле файда-
лану территорияләре;

 транспорт чараларының техник характери-
стикалары;

 иминиятләштерүчеләр тарафыннан баш-
карылган иминият түләүләре саны;

 мәҗбүри иминиятләштерү килешүенең 
гамәлдә булу вакыты, транспорт чарасын-
нан билгеле бер сезонда һәм башка максат-
ларда вакытлыча файдалану һ.б.

«Банк роумингы» 
гамәлдән чыгарылды

ОСАГО тарифлары: 
һәркемгә – үзенеке

0%
Әлеге үзгәрешләр 
банк хезмәтеннән 
файдаланучылар 
арасындагы төбәкара 
дискриминацияне юкка 
чыгаруга юнәлдерелгән. 
Моңа кадәр төбәкләр 
арасында акча күчерү 
буенча кайбер кредит 
оешмалары, төбәк эчендәге 
кредит оешмалары 
белән чагыштырганда, 
физик затларның үз 
кредит оешмалары 
эчендә ачылган счетлары 
арасында акча күчерүгә 
бәйле операцияләр 
башкарганда комиссия 
түләвен югары күләмдә 
билгели иде.

ИГЪТИБАР! 
2020 елның 1 мартыннан 
30 сентябрьгә кадәр ОСАГО 
килешүе диагностика 
картасы яки техник 
карау узу турында 
таныклыктан башка 
гына төзелергә мөмкин. 
Иминиятләштерүчегә 
әлеге документларны 
коронавирус пандемиясе 
аркасында кертелгән 
чикләү чаралары гамәлдән 
чыгарылган көннән соң 
бер ай эчендә (әмма 2020 
елның 31 октябреннән 
дә соңга калмыйча) 
тапшырырга кирәк.

Ләйсән Вәлиева

 d Россия һәм Татарстанның халык  
артисты, Г.Тукай исемендәге Дәүләт  
премиясе лауреаты, легендар җырчы 
Илһам Шакировның (1935-2019)  
концерт костюмы ТР Милли музее 
коллекциясенә тапшырылды.

Чалбар, пиджак, күлмәк һәм галстуктан 
торган сәхнә киемнәрен мәшһүр җырчыга 
фин татарлары бүләк иткән, дип искә алды 
озак еллар җырчының шәхси ярдәмчесе бу-
лып эшләгән Илһам Хаҗиев.

– Илһам абыйга әлеге костюмны дуслары 
– фин татарлары моннан 20 елдан артык элек 
бүләк иткән иде. Ул бу костюмны иң зур чара-

лар вакытында гына киде һәм аңа шундый сак 
карады ки, хәтта концертлардан соң беркемгә 
дә элеп куярга рөхсәт итмәде, – диде ул.

Җырчы үзенең 70 еллык юбилее уңаеннан 
аңа республиканың иң зур бүләген – «Татар-
стан алдындагы хезмәтләре өчен» орденын 
тапшырганда да шушы костюмны кигән. Әлеге 
орден да хәзер музейда саклана һәм ул сәхнә 
киемнәре янында үзенә лаеклы урынны алыр 
дип көтелә. Костюмны музейга бүләк итү турын-
дагы документны җырчының бертуганының 
кызы Руфия Зарипова имзалады.

30 августта музейда ачылачак яңа 
экспозициядә костюм үзенә лаеклы урынны 
алачак. Ул танылган җырчы Әлфия Авзалова 
(1933-2017) күлмәге янында эленеп торачак, 
диде музей директоры Гөлчәчәк Нәҗипова.

 e Илһам Шакировның ярдәмчесе Илһам Хаҗиев фин татарлары бүләк иткән концерт  
костюмын җырчының бик саклап кына кигәнен әйтте.

 d Журналистлар Балык Бистәсе рай-
оны Олы Елга авылындагы борынгы 
мәчетне төзекләндерү эшләренең ба-
рышы белән танышты.

Узган ел Балык Бистәсе районы Олы Елга 
авылындагы борынгы мәчетне төзекләндерү 
эшләре башланган иде. Вологда реставраторы 
Александр Попов, 1879 елда төзелгән мәчетне 
сүтеп, үзенең остаханәсенә алып китте. Кызга-
ныч, анда төзекләндерү эшләре өлешчә генә 
башкарылу сәбәпле, мәчетнең бүрәнәләрен 
кабаттан Татарстанга алып кайттылар.

Хәзер төзекләндерү эшләре башка оеш-
мага йөкләнгән. Эшләр Лаеш районының Со-
куры авылы янында урнашкан остаханәдә 
дәвам иттереләчәк, дип белдерделәр ТР Ди-
ния нәзарәтенең матбугат хезмәтендә. 

– Мәчетне төзекләндерү эшләре якынча 

50 процентка гына башкарылган. Соңгы вакыт-
та без реставраторга биргән сорауларга төгәл 
җавап алмадык, шуңа күрә Александр Попов 
белән килешүне өздек, – диде журналистлар-
га ТР Мәдәни мирасны саклау комитеты рәисе 
Иван Гущин. 

Татарстан мөселманнары Диния нәзарәте 
вәкиле Илшат Вафин сүзләренчә, эш башла-
ныр алдыннан Балык Бистәсе районы Олы Елга 
авылының ике мәхәлләсе белән сөйләшүләр 
алып барылган, чөнки борынгы мәчет бинасы 
мәдәни мирас буларак кына түгел, дини объ-
ект буларак та кыйммәткә ия. 

Узган ел Татарстандагы бер борынгы 
чиркәү бинасын да төзекләндерү өчен Во-
логдага алып киткәннәр иде. Бүгенге көнгәчә 
эшләр тиешле дәрәҗәдә башкарылмаган-
га күрә, аның буенча да реставратор белән 
төзелгән килешүне өзгәннәр.

Илһам Шакировның 
костюмы – музейда

Борынгы мәчетне 
төзекләндерү дәвам итә

Кулланучы хәбәрләре


